
ПЛАН-КАНСПЕКТ УРОКА   ў 11 класе

па беларускай мове  

Тэма ўрока: Абагульненне і сістэматызацыя вывучанага па тэме “Простая мова”

Тып урока:   урок абагульнення і сістэматызацыі ведаў і спосабаў дзейнасці

Форма ўрока: даследаванне

Тэхналогія навучання як вучэбнага даследвання

Задачы ўрока:  

1) звярнуць увагу на граматычныя асаблівасці і будову сказаў з простай мовай; 

2) умець вызначаць тыпы злучэння аўтарскага кантэксту сказаў з простай мовай;

3) навучыцца адрозніваць формы размовы;

4) удасканальваць пунктуацыйныя навыкі;

5) развіваць даследчыцкія якасці,  уменне супастаўляць, абагульняць.

Абсталяванне: тэлевізар, камп’ютэр, падручнікі, дапаможнік “Рыхтуемся да тэсціравання”, сігнальныя карткі, сшыткі на друкаванай аснове, тлумачальныя слоўнікі.

ХОД УРОКА

	Назва этапа
	Змест этапа
	Метады і прыёмы навучання

	1. Арганізацыйны


	Прывітанне

Рапарт дзяжурных (падрыхтоўка класа да ўрока, адсутныя). 
	Пажаданне добрага настрою 

	2. Падрыхтоўка вучняў да работы на асноўным этапе
	Уступнае слова настаўніка аб актуальнасці тэмы ўрока і яе месцы ў курсе мовазнаўства.

Паведамленне тэмы, фармуляванне задач, пастаноўка вучэбнай праблемы.

Актуалізацыя ранейшых ведаў за курс 5-га і 9-га класаў


	Работа з прапанаванымі схемамі № 1, 2, 3, 4 (гл. Дадатак). Паўтарэнне правілаў пастаноўкі знакаў прыпынку ў сказах з простай мовай.

	3. Этап засваення новых ведаў і спосабаў дзеяння
	Арганізацыя ўвагі вучняў (клас падзяляецца на дзве групы; працуюць 2 творчыя лабараторыі, якія не канкурыруюць, а дзеляцца напрацоўкамі). Праводзіцца лінгвістычны эксперымент.

Забеспячэнне асэнсавання новага матэрыялу (пошукавыя заданні)


	Работа з моўным матэрыялам па групах

(прыклады групавых заданняў 1-га этапу – гл. Дадатак).

	4. Першапачатковая праверка разумення вывучанага
	Справаздача творчых лабараторый.


	На дошцы фармулююцца і запісваюцца вывады №1 і №2 (настаўнік дапамагае прыйсці да адпаведных вывадаў).

	5. Замацаванне новых ведаў і спосабаў дзейнасці
	Работа са слоўнікамі
	Выпісваецца значэнне слоў: маналог, палілог, дыялог, рэпліка. 

	6. Прымяненне ведаў і спосабаў дзейнасці
	Даследаванне (з апорай на веды па літаратуры метадам камп’ютэрнай прэзентацыі)

Настаўнік па чарзе прапануе праслухаць прыклады выказванняў (карцінкі на экране няма, ёсць толькі гук).

Настаўнік раздае групам карткі да новага этапа даследавання (гл. Дадатак)
	2-гі этап даследвання. Увага на слыхавое пазнаванне. Гучаць урыўкі з драмы “Раскіданае гняздо”, камедыі “Пінская шляхта”, тэлеўрока па рамане “Людзі на балоце”. Вучні пазнаюць формы размовы (карыстаюцца сігнальнымі карткамі). У канцы этапа настаўнік правакуе на сказ з ускоснай мовай (чытае ўслых сказ з ускоснай мовай і просіць вызначыць тып маўлення). Узнікае праблемная сітуацыя. Калі ніхто з вучняў не пазнаў ускосную мову, настаўнік звяртае  вучняў да падручніка. На дошцы запісваюцца вывады №3 і №4.



	7. Абагульненне і сістэматызацыя ведаў 
	Арганізацыя дзейнасці вучняў па пераводзе асобных ведаў у сістэму

(фізкультхвілінка)


	Праца з дадатковым матэрыялам ( зб. “Рыхтуемся да тэсціравання”)

	8. Кантроль і самакантроль ведаў і спосабаў дзейнасці
	Глыбокая і ўсебаковая праверка ведаў і спосабаў дзейнасці вучняў


	Праца ў сшытках на друкаванай аснове. Самаправерка, самаацэнка

(варыянты правільных адказаў змешчаны на адваротным баку дошкі)

	9. Карэкцыя ведаў і спосабаў дзейнасці
	Арганізацыя дзейнасці вучняў па карэкцыі сваіх выяўленых недахопаў


	Тэставыя заданні па дапаможніку Цыбульскай “Інтэнсіўны курс падрыхтоўкі да тэсціравання”

(выкананне тэстаў, узаемаправерка)

	10. Інфармацыя аб дамашнім заданні
	Інструктаж па выкананню д.з.


	Тры ўзроўні д.з.

(гл. Дадатак). Прапанаваны  лісток узаемакантролю.

	11. Падвядзенне вынікаў урока
	Франтальная гутарка 


	Паведамленне настаўніка аб дасягненні або недасягненні пастаўленых задач, аб’ёме выканання запланаванага



	12. Рэфлексія
	Мабілізацыя вучняў на рэфлексію сваіх паводзін


	(гл. Дадатак “Рэфлексіўная мішэнь”)




ДАДАТАК

Схема 1

“П,!?” – а.

Схема 2

А: “П.!?”

Схема 3

“П, – а, – п,!?”

Схема 4 

“П,!? – а. – П.!?”

Вывад №1: Словы аўтара могуць разрывацца простай мовай. Схема выглядае так:            А: “П!”– а.

Вывад №2: Калі словы аўтара – гэта сказ з 2-ма дзеясловамі-выказнікамі маўлення, адзін з якіх адносіцца да першай часткі простай мовы, а другі – да другой, то схема выглядае так:

“П, – а і а:– П.”

Вывад №3: Простая мова перадае 4 асноўныя формы маўлення (маналог, палілог, дыялог, рэпліка).

Вывад №4: Сказы з ускоснай мовай могуць нагадваць і складаназалежны, і бяззлучнікавы сказы.

Метад “Рэфлексіўная мішэнь”

Парадак рэалізацыі метаду

1. На лісце ватмана малюецца мішэнь, якая падзяляецца на чатыры (можна і больш, менш) сектары.

2. У кожным сектары запісваюцца параметры – пытанні рэфлексіі. Напрыклад,

3. Кожны удзельнік урока маркерам або фламастэрам чатыры разы (па аднаму ў кожны сектар) “страляе” ў мішэнь, робіць метку (кропку, плюс). Метка (выстрал) адпавядае яго ацэнцы вынікаў урока. Калі ўдзельнік вельмі нізка ацэньвае вынікі, метка ставіцца ім у “малако” або ў полі “0” на мішэні, калі вышэй, то ў полі “5”. Калі вынікі ацэньваюцца вельмі высока, метка ставіцца ў полі “10” мішэні.

4. Пасля таго як кожны ўдзельнік узаемадзеяння “выстраліў” (паставіў чатыры меткі) у рэфлексіўную мішэнь, яна вывешваецца на агульны агляд і настаўнік арганізуе яе кароткі аналіз.

